
Davviriikkalaš oahpahusovttasbarggu čuolmmat ja vejolašvuođat 

 

Čoahkkáigeassu/ abstrákta: 

Sáhkavuorus guorahallat davviriikkalaš oahpahusovttasbarggu čuolmmaid ja vejolašvuođaid 

ROOSA-prošeavtta (2025–2027) geahččanguovllus. 

Ovttasbargu Suoma ja Norgga allaskuvllaid gaskkas fállá buorre vejolašvuođa nannet 

sámegielat oahpaheaiskuvlejumi ja loktet gelbbolašvuođa sámegiela nubbin giellan 

didaktihkas, muhto dat mielddisbuktá maiddái pedagogalaš ja struktuvrralaš gažaldagaid, mat 

gáibidit oktasaš čovdosiid. Davviriikkalaš ovttasbarggu guovddáš hástalusat laktásat 

erenoamážit oahpaheaiskuvlejumi struktuvrralaš erohusaide riikkaid gaskkas ja dasa, ahte 

oahpahusresurssat leat juohkásan sierra ásahusaide. Sámis maiddái dárbbašit sámegiella 

nubbin giellan didaktihkkaoahpu eará sámegielaidege go davvisámegillii. Dan lassin 

ruhtadeaddjiid gáibádusat ja ipmárdus sámegielat allaoahpahusa ordnemis váikkuhit dasa, mo 

ovttasbarggu doaimmaid plánet ja ollašuhttit. Seammás ovttasbargu rahpá ođđa 

vejolašvuođaid: dat dahká vejolažžan čohkket oktii didákttalaš ja pedagogalaš áššedovdamuša, 

juohkit materiálaid sierra ásahusaid ja oahpaheddjiid gaskkas ja loktet gelbbolašvuođa 

riikkarájáid rástá. ROOSA–prošeavtta ulbmilin leage nannet sámegiela oahpaheddjiid 

fierpmádaga, mas lea boahttevuođas vásáhus oktasaš virtuálaoahpuid plánemis ja lágideamis 

ja daid čuolmmain ja vejolašvuođain. 

